
Di beberapa lokasi di antara km 90 dan km 120 lebuh raya Tangkak-Pagoh yang 
sedang dibina terdapat lapisan lempung samudera pada kedalaman beberapa meter dari 
pennukaan burni. Lapisan lempung samudera tersebut menimbulkan beberapa masalah. 
kejuruteraan bagi pembinaan lebuh raya kerana lapisan tersebut sensitif terhadap penu
runan dan teplJ dengan air. Pengerudian diperlaksanakan oleh pakar perunding untuk 
menentukan kedalaman dan ketebalan lapisan lempung samudera ini. 

Suatu kaedah geoflZik yang mungkin boleh digunakan untuk mengesan dan memeta 
lapisan lempung sedemikian ialah kaedah kerintangan geoelektrik. Ini adalah kerana lapis
an lempung lazimnya mempunyai nUai kerintangan elektrik spesifIk yang rendah bila 
dibandingkan dengan lapisan bahan bumi longgar yang lain. Penepuan dengan air akan 
merendahkan lagi kerintangan spesiftk. Berdasarkan perkara-perkara ini satu program sur
vei duga dalam kerintangan geoelektrik dijalankan di kawasan lebuh raya Tangkak-Pagoh 
untuk pemetaan dan pencirian lapisan lempung samudera tersebut. Sebanyak 23 stesen 
duga dalam kerintangan sudah diukur sejak April 1988. 

Lengkung kerintangan bagi lapisan lempung mempunyai bentuk yang berbeza dari
pada lengkung kerintangan yang diperolehi untuk bahan bumi yang lain. Ciri ini mem
bolehkan pemetaan kawasan lapisan lempung. Penafsiran separuh kuantitatif data-data 
yang diperolehi menunjukkan korelasi kedalaman dan ketebalan lapisan lempung basil 
survei kerintangan geoelektrik dengan data penggerudian yang baik. 




